
ՀՀ կառավարության որոշման նախագծի 

ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է դիմել «Սիմոնյան կրթական հիմնադրամ»-ը (այսուհետ՝ Հիմնադրամ)՝ Հայաստանի Հանրապետության  Սյունիքի մարզ, համայնք Կապան, Կապան քաղաք, Երկաթուղայինների փողոց 18/6 հարթակ հասցեում գտնվող անշարժ գույքը կառուցելու և Թումո արտադպրոցական, նորարական, կրթական ծրագիր իրականացնելու նպատակով վերջինիս տրամադրելու խնդրանքով։
Վերը նշված գույքը ներկայումս հանդիսանում է Հայաստանի Հանրապետության սեփականություն և ամրացված է Հայաստանի Հանրապետության տարածքային կառավարման և ենթակառուցվածքների նախարարությանը։
Գույքի առկա շուկայական արժեքի գնահատման համաձայն՝ ՀՀ Սյունիքի մարզ, համայնք Կապան, Կապան քաղաք, Երկաթուղայինների փողոց 18/6 հարթակ հասցեում գտնվող գույքի գնահատված շուկայական արժեքը 2023 թվականի հուլիսի 17-ի դրությամբ կազմել է 52 600 000 ՀՀ դրամ։
Հիմնադրամը ծրագրի համաձայն (ծրագիրը կցվում է) նախատեսում է Կապան քաղաք, Երկաթուղայինների փողոց 18/6 հարթակ հասցեում գտնվող նվիրաբերված գույքը կառուցել, որի արդյունքում կստեղծվի հասարակական նշանակության կառույց, որը հարակից տարածքներում արդեն իսկ առկա կառույցների հետ մեկտեղ կծառայի Կապան քաղաքում Թումո ստեղծարար տեխնոլոգիաների կենտրոն ծրագրի իրականացմանը, որի շնորհիվ բազմաթիվ երիտասարդ շահառուներ հնարավորություն կունենան անվճար հիմունքներով ստանալ որակյալ արտադպրոցական կրթություն 14 հիմնական ուղղություններով։  Այս ծրագրի իրականացման նպատակով Հիմնադրամի կողմից 2 տարիների ընթացքում կիրականացվի 300 000 000 ՀՀ դրամի ներդրում։ 
[bookmark: _GoBack]Նախագծով առաջարկվում է  ՀՀ տարածքային կառավարման և ենթակառուցվածքների  նախարարությանն ամրացված, պետական սեփականություն հանդիսացող, Սյունիքի մարզ, համայնք Կապան, Կապան քաղաք, Երկաթուղայինների փողոց 18/6 հարթակ հասցեում գտնվող, 2023 թվականի հուլիսի  17-ի դրությամբ 52 600 000 ՀՀ դրամ գնահատված շուկայական արժեքով, 1332 քառ. մետր մակերեսով հարթակները, ինչպես նաև դրանց զբաղեցրած, օգտագործման ու սպասարկման համար հատկացված 0.3 հեկտար մակերեսով հողամասը նվիրաբերել Հիմնադրամին՝ համաձայն վերջինիս կողմից ներկայացված ծրագրի՝ այն կառուցելու և Թումո ծրագի իրականացնելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող ՀՀ Սյունիքի մարզ, համայնք Կապան, Կապան քաղաք, Երկաթուղայինների փողոց 18/6 հարթակ հասցեում գտնվող, 1332 քառ. մետր մակերեսով հարթակները, ինչպես նաև դրանց զբաղեցրած, օգտագործման ու սպասարկման համար հատկացված 0.3 հեկտար մակերեսով հողամասը համաձայն Հիմնադրամի կողմից ներկայացված ծրագրի վերջինիս նվիրաբերելը բխում է ՀՀ կառավարության 2021-2026թթ. ծրագրի պահանջներից։
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:


